
Ameɣlal, Ameɣlal, Illu aḥnin yellan d urḥim, ẓẓay i reffu, yeččuṛ d ṛṛeḥma d tekdit,  
D win iḥerrzen lehhu-ines alamma d agim n tsuta, iɛeffu i tuccḍa, anɣa d ubekkaḍ,  
d acu kan ur iḥetteb ara amednub am imelsi, imerret tuccḍa n imawlan ɣef yiri n 

dderya men derya alamma d tasuta tis tlata d tis rebɛa !  (Tuffɣa 34. 6,7) 
 

D azrug n Tira i d-yettuɣalen aṭas, deg Adlisen n Tira, a t-naf di :  aneẓruf 14.18 ; 

Asmekti t 4.31 ;  5.9-10 ; 2 Igelliden 13.23 ; 2 Amezruy 30.9 ; Nihimya 9.17-32 ; 

Ihellilen 86.15 ; 103.8 ; 145.8 ; Yuwil 2.13 aked Yunes 4.2 ger-asen akk.  
 

Aṭas n yeḍrisen nniḍen daɣen i d-icudden ɣer tseddarin-agi. Ibeggen-aɣ-d Yillu, 

akken d-ibeggen i Musa tamanegt-is, asehru-ines d timmad-is.    
  

Timsirin  

Asuref n Yillu  
 

Ṭṭmana n usuref  

Wa ad isuref i wa  (asuref wwager-awen) 

 

Asuref s talilt  
 

Amṣaleḥ aked Yillu, aked wiyyiḍ  
 

Asuref, yella d tilawt yebnan ɣef teɣdemt, imi dagi d tamsalt n umerwas d lexlaṣ, d 

amḥaseb, anda win yettewten ad isemmeḥ i win yewten. Ma d amṣaleḥ netta, a t-naf icud 

aṭas ɣer wassaɣ d tdukli, imi teɛna aṣeggem d ḥellu n wassaɣ-nni ger win yewten d win 

yettewten. Mada gella asuref iṣeffeḍ azgal, amṣaleḥ, netta, itekkes karuh d ttɣennant.  

Amṣaleḥ ihi, d ayen i ɣer yessufuɣ usuref. Xas mada gella amṣaleḥ ur d-yettabaɛ ara kullas 

asuref,  - nezmer a neɛfu i lbaɛḍ ayne i ɣ-yexdem n dir, mebla ma nessarem a nuɣal ɣur-s.  

Kra n teswiɛin n temsal, ttbanen-d tikwal weɛrent iwak ad yili deg-sent umṣaleḥ n tidett.  

Asuref igezzem aẓẓeṭṭa-nni n n tuccḍa n wezgal.  Ma ara yḍegger cceḥna, win ara yessurfen 

yettaf ḥellu. Daɣen tezmer a d-ili tegnitt anda, win akken yesxeṣren a d yenbeddal.  

 . 
Amek ara nẓer belli nezmer a nsuref ?  

 Imi i d-njeṛṛeb amek i ɣ-isuref Yillu, a ɣ-yishil a nsuref i wiyyiḍ.  

 

 Asuref mačči di tezmert n wemdan s yiman-is. Nuḥwaǧ ihi, ɣer tezmert d ṛṛeḥma n 

Yillu iwakken a nizmir a nsuref i wiyyiḍ.  

Programme Progressons Ensemble 
 

 

Asuref d Umṣaleḥ  
1. Asuref n Yillu 

 

Ibeddu usuref n Yillu s tulɣa ibanen am tafat, yal amdan yesɛa aɣbel meqqeṛ aked 

ddnub. Ulac win imenɛen. Nekni meṛṛa numes, nessexṣer zdat Yillu (Ṛuman 3.23).  

 

Ṛebbi d aneblal, d anezmar yerna zeddig s lekmal-is. Yeččur d tamella yerna 

yexdem aṭas i wegdud n Israil. Isellek-iten-id seg ḥeccem n tkelwa. Aserhu n tmurt-

nni i sen-d-iṣaḥen yella yettraǧu-ten. D acu kan, llan d wid i tettun yerna d 

iɣewwaɣen.    

 

Ɣret, At Ṛuman 3.9 à 26 

 

.1 At Ṛuman 3.9 ɣer 18,  zdat liḥala-nneɣ n ddnub zdat Ṛebbi, nettaɛṛat s yiman-

nneɣ, d imdanen, a nṣeggem am akter. Wissen ma ɣ-yekkes wayagi leḥsas-nni nesɛa 

s tuccḍa-nneɣ ? wissen ma nezmer a d-nerr talit-nni nesɛa zdat Ṛebbi, s lmeǧhud-

nneɣ ? (3.19-20). Sfehemt-d tuttra-nwen.  

 

 

 

 

 

.2 At Ṛuma 3.24 yeqqar-d,  «  nerbeḥ-d taɣdemt s ṛṛeḥma... » s teɣdemt-agi, 

nettwaḥseb nesḥa lḥeq, newwi-d azref, nettwaqbel zdat tezdeg d lekmal n Yillu.  

   Amek i ɣ-yettarra Ṛebbi d iḥeqqiyen ? (3.21-25) 

  

             

 

 

 

 

.3 Lefdi d asellek ma d akken, tettwaxelleṣ tlaba (3.24-25) 

.a Anwa i yxelṣen tlaba ?  

 
.b  D acu n lexlaṣ i s i yxelleṣ ?  (3.25, voir aussi Matt 20.28)  

 

 
.c I wumi i yxelleṣ tlaba ?  (3.25-26, voir aussi Héb 9.11à 14)  

 

 
.d Ayɣer ara yxelleṣ tlaba-agi ? (3.25-26, voir aussi Héb 9.11-14) 

 



Programme Progressons Ensemble 
 

 

.4 Ma n meyyez di, Ṛuman 3.25-26, 

.a  Amek i d-tban teɣdemt n Ṛebbi deg uḍris-agi ? (3.25) 

 

 

b. Anwa i yzemren ad yerbeḥ taɣdemt-agi ? (Rom 3.25, 26) 

 

 

Tazwara n tbadut n usuref :    

Asuref = ad tserḥeḍ, ad tekṣeḍ taɛkumt, i walbaɛḍ neɣ i waggay n yemdanen ɣef kra i 

xedmen   

  

.5 Di, Ṛuman 3.21-26, seg acu ara ɣ-d-iserreḥ Ṛebbi mi ara namen s Lmasiḥ ?    

 

 

.6 Di, Kulus 1.21-22,  

.a D acu i yettbeddilen deg assaɣ-nneɣ aked Yillu ? 

 

 

.b Amek i ɣ-ittwali tura Yillu ?  (v22) 

 

Mi ara nessiked ɣer ubeddel ar aẓar deg assaɣ-nneɣ d Yillu, d wamek i ɣ-yettwali 

tura Yillu, a neḥṣu acḥal i ɣ-issemṣaleḥ yid-s. Amṣaleḥ d abeddel meqqren deg 

assaɣ-nneɣ aked Ṛebbi : nella d iɛdawen, lameɛna tura nuqel aɛzizit yerna d 

iqṛiben, d izedganen mebla cceḥna, zdat Ṛebbi.   

 

Asmekti : 

 Lawan i deg ara namen s Lmasiḥ, Yettarra-yaɣ Ṛebbi d iḥeqqiyen. D asuref 

ara ɣ-iserrḥen si tefgurt n ibekkaḍen i nexdem ar ass-a. D asuref yebdan sɣur 

Yillu yellan d anezzarfu.  

 

 Di teswiɛt i deg ara namen s Lmasiḥ, a ɣ-d-yessufeɣ Ṛebbi si beṭṭu d weɛzal-

nni i nettwaɛzel fell-as. Ur ɣ-d-mazal ara d iɛdawen lameɛna d arraw-is i 

nella,  nettekka di twacult-is. D asuref d-yessers Yillu Ababat.   

Asuref d Umṣaleḥ  
2. Ṭṭmana n usuref  

 

D acu i yḍeṛṛun mi ara nettusellek ?  

Mi ara yili ur uɣeɣ ara awal i Ṛebbi, ahat ad uqleɣ ddaw reffu-ines ?   

Ɛni yuqel yeṛṛez wassaɣ-agi ajdid i sɛiɣ yid-s ?  

Amek ara xdmeɣ s uneḥcam i s ittḥussuɣ ?  
 

Ɣret 1 Yuḥenna 1.9-2.2 
 

1 Jean 2.1-2 « Ay arraw-is imeẓyanen, uriɣ-awen-d ayagi, iwakken ur tettuɣalem 

ara ad tdenbem.  Ma yella win i denben, nesɛa win yettḥuddun fell-aɣ ɣer Baba 

Ṛebbi, d Lmasiḥ yellan d aḥeqqi. D netta s yiman-is i yettunefken d asfel ɣef 

ddnubat-nneɣ, mačči kan ɣef ddnubat-nneɣ nekni, meɛna ula ɣef wid n yemdanen 

akk n ddunit. » 

 

.1  Akken yella di : 1 Yuḥ 2.1 

.a Ayɣer i sen-d-yura Yuḥenna ?  

 

 

.b « Ma yella win yeɣlin di ddnub », acu i ylaq a t-yexdem ? 

 

 

.2 I wacu i nuḥwaǧ win ara iḥudden fell-aɣ zdat Ṛebbi ?   

 

 

 

.a Anwat wagi ara iḥudden fell-aɣ ?  

 

 

.b Amek yella umḥaddu-agi ?     

 

 

.c  Yella wayen i ylaqen a t-nexdem iwakken a d-nerbeḥ aɛiwen n umḥaddu-agi ?  

.3 Akken yella di 1 Yuḥ 1.9 

.a  D acu i ylaq a t-nexdem iwakken a ɣ-yettwaɛfu, ɣef akken yura dagi ?   

 

 

 

.b D acu n lmeɛna n wayagi, di tudert n yal ass ? 

 

 

 
Aqiṛṛi = D asteɛref s tidett, a nili nemwata aked Ṛebbi  

 

.4 D acu-t wassaɣ yellan ger 1 Yuḥ 1.9  aked  2.1-2?  

 

 

 

 

 

 

Asmekti :  

a.   Mi ara nuqel d iḥeqqiyen zdat Ṛebbi, a ɣ-d-isellek seg merret n ddnub-

nni akk nexddem mbeɛd taɣdemt. Ayagi mebla cceṛṭ, yebna kan ɣef 

tekdit n umḥaddi-nneɣ, Lmasiḥ. Ayagi d ssmaḥ d-yettuɣalen, sɣur 

Yillu « Anezzarfu ».   

 

b.  Mi ara nqeṛṛi s dnubat-nneɣ zdat Ṛebbi, netta a ɣ-isuref yerna ad 

iṣeggem assaɣ-nn i yesquccem ddnub nexdem segmi nettwaṣab d 

iḥeqqiyen. Ayagi yebna ɣef uqiṛṛi s ddnub-nneɣ. Ayagi d asuref d-

yettuɣalen sɣur Yillu « Ababat ».  

 

 

 

Di tegrayt :    

Nettidir yal ass deg suref d leɛfu n Yillu. Axaṭeṛ ɣas mi ara necceḍ, Illu ur ɣ-iẓẓaẓer 

ara ur iḥekkem ara fell-aɣ (Ṛuman 8 :1). Nezmer i tikelt nniḍen a nqeṛṛeb s lettkal 

ɣer ukersi n ṛṛeḥma-ines, a d-nerbeḥ tamella-ines d leɛfu, aked ḥellu n wassaɣ-nneɣ 

yid-s. S lmut n Lmasiḥ ɣef umidag aked ḥeggu-ines, Illu yeḥrez taɣdemt-is d yiseɣ-

ines, yerna yerra-yaɣ nttekka di teɣdemt-is, deg iseɣ-is, nesɛa lettkal a d-nass zdat-

es iwakken a d-nerbeḥ leɛfu d ssmaḥ. Attah ṛṛeḥma ! Atah ssmaḥ !  



Programme Progressons Ensemble 
 

Asuref d umṣaleḥ  
3. Ttemsamaḥet wwa ger-awen   

 

Ifasus 4.32 
 

Ṛṛeḥma d leɛfu d ayen yellan di lbal n Yillu degmi i ɣ-ilaq a ten-cabi.  

Di tẓallit i ɣ-isselmed Lmasiḥ ( « a Babat-neɣ » Di Maṭṭa 6.9-15), a d-nini : « Eɛfu-

yaɣ tuccḍa-nneɣ akken i nɛeffu i wid i yeccḍen ɣer-nneɣ ». yeṭṭalab deg-nneɣ 

Lmasiḥ a neɛfu di ddunit-agi iɛewjen.  

Mada gella u nettemsamaḥ ara wwager-aneɣ, amakken neḥseb wiyyiḍ ur uklalen 

ara asuref n Yillu.   

 Asuref yettṛuzu acangal-nni n ṭuccḍa d wezgal. Mara yeǧǧ taɣennant-is walbaɛḍ, 

mara ysemmeḥ, ad yaf ḥellu. Tezmer daɣen a d-ili tegnitt i deg ara yenbeddal win 

akken yeccḍen.   

Ɣret di Maṭṭa 18.1-35 

 
.1  Ɛiwdet leqraya n lemtel di (v23-35). Arut lumur akk yellan di lemtel-agi, 

teḥkum-d taqṣiṭ-agi s imeslayen-nwen.  

 

 

 

Gret tamawt tura, ger tegnitt n teqṣiṭ-agi, i d-yeḥka Lmasiḥ (Matt 18.1-22). 

.2  Ɛiwdet leqraya n Maṭṭa 18.1-14 

.a  Anwa i d ameqṛan di tgelda ?  (18.1-5) 

 

 

 

.b D acu i d-yewwi ara lḥal a t-nexdem, di 18.6-10 ? 

 

 

 

.c Anwa-ten imecṭaḥ-agi di tejmaɛt ?  Anwa-ten wigi i ntettu, i nḥeqqeṛ ?   

 

 

                                                                                      

.d  Amek i yeḥseb Lmasiḥ imecṭaḥ-agi ? (18.11-14) 

.3  Ɛiwdet leqraya i Maṭṭa 18.15-20.  

.a  Am ulli, nettjaḥ mara nedneb, akken i ɣ-d-yenna Lmasiḥ. D acu i ylaq a t-

nexdem mara nwali yiwen yecceḍ ? (18.15-17) 

     

 

.b D acu i yewɛed Ṛebbi i wid ara d-yelhun d nnehwat-agi, akken yella di Maṭṭa 

18.18-20 ? 

 

 

.4  Di Maṭṭa 18.21 Yesteqsa Buṭrus : A Sidi, acḥal n tikal ara semmḥeɣ i gma, mara 

yecceḍ ɣur-i ?  Alamma d sebɛa n tikal ?  

 

.a  Amek ara d-ncud asteqsi-agi n Buṭrus d wayen d-yenna Lmasiḥ ?   

 

 

.b  D acu i s-d-yerra Lmasiḥ (v22)? 

 

 

.c  Amek i yella lemtel d-yefka Lmasiḥ, d tiririt ɣef usteqsi n Buṭrus (v23-35) ? 

 

 

 

.5 Di Maṭṭa 6.12,14-15, Yefka-d Lmasiḥ amedya n tẓallit.  

.a  D acu n cceṛṭ yellan iwakken a d-nerbeḥ leɛfu sɣur Ṛebbi ? 

 

 

.b D acu-t usuref-agi s tidett ?  

 

 

 

  Yettbini-d yeshel, mara yili lɛebd-nni yeccḍen ɣer-neɣ, a d-yas, ad yesteɛref s 

tuccḍa-nni, ad yeḍleb deg-neɣ ssmaḥ, yerna a nwali di tudert-is, ixeddem akken ara 

ybeddel.  

D acu kan i mara yili, albaɛḍ yeccḍen, yerna ur d-yewwi  ara s lexbar belli yessexṣar 

yal ass ɣer-neɣ, ula d mara sen-mmeslay ɣef anect-nni. Neɣ daɣen ad yili d win ur 

necliɛ ara, ɣas akken yessexṣar, iveqqu aɣ yexdem cceṛ. Yewwi-d lḥal daɣen a s-

neɛfu ? Amek ara nexdem ?   

Asuref d umṣaleḥ  
4.  Asuref s talilt 

 

Aselmed n Lmasiḥ iban am tafat. Ilaq-aɣ a neɛfu i wiyyiḍ, di yal taswiɛt i deg ara 

ccḍen ɣer-neɣ, i deg ara ḍelben ssmeḥ deg-neɣ. Amek ara nessexdem lameṛ-agi di 

tudert-nneɣ ? 

Asuref yettṛuzu acangal-nni n ṭuccḍa d wezgal. Mara yeǧǧ taɣennant-is walbaɛḍ, 

mara ysemmeḥ, ad yaf ḥellu. Tezmer daɣen a d-ili tegnitt i deg ara yenbeddal win 

akken yeccḍen.   

 

Amek ara nẓer belli nezmer a nsemmeḥ ? 

 Imi nɛac-d amek i ɣ-isemmeḥ Yillu, a ɣ-isseshel a nsemmeḥ i wiyyiḍ. 

 Ssmaḥ mačči d ayen ara yexdem wemdan deg gama-ines. Nuḥwaǧ ihi, ɣer 

tezmert d ṛṛeḥma n Yillu iwakken a nizmir a nsemmeḥ i wiyyiḍ. 

 

Di temsirt-agi a nɣer sin yeḍrisen yellan d tisura: Luqa 17.3-10 aked Marqus 11.25. 

 

.1 Luqa 17.3-10 

.a D acu i ylaqen a t-xedmeḍ mara yecceḍ yiwen ɣur-k ? (v 3) 

 

 

.b Acḥal n tikal i ylaq ad tsemḥeḍ i tuccḍa-nni d yettuɣalen ? (v 4) 

 

 

.c Amek d-rran ɣef ayagi inelmaden,  amek fehmen ssmaḥ ? v 5 

 

 

.d Amek sen d-yerra Lmasiḥ ? v 6 – 10 

 

1)   Di tseddart 6   

 

 

 

2)  Di tseddarin 7-10  

 

 

 

.2 Marqus 11.25-26 

    Melmi i ylaq ssmaḥ ? 

.3 Ma nqubel ger Marqus 11.25  d Luqa 17.3 

    Ɣret tiseddarin d-iteddun ternum ččaret tafelwit-agi, s umedya-agi :  

 

Marqus 11.25  « Mara tbeddem ɣer tẓallit, Ma yella kra tesɛam mgal welbaɛd, 

semḥet, iwakken Babat-wen yellan deg igenwan ad awen-isemmeḥ ula d netta 

izgalen-nwen. » 

 

Luqa 17.3  « Ma yedneb gma-k, nnhu-t, yerna, ma yesteɛref s tuccḍa, semmeḥ-as. »  

                                                                                                                                  

.4 Zdat uɣbel, wi glaqen ad yebdu adiwenni, win yecḍen neɣ d win tḥuza tuccḍa ?  

   

 a. Akken yella di Luqa 17.3 ? 

  

 b. Akken yella di Maṭṭa 5.23 ? 

 Marqus 11.25 Luqa 17.3 

Asteɛref s wezgal  
Ilac asteɛref s wezgal s ɣur win 

yeccḍen  

 

Imdanen iḥeḍren i 

westeɛref-nni  
  

Aṣiweḍ n wawal 

 

  

Tikli n ssmaḥ    

Ayen ilaqen a t-nexdem 

 
  

Melmi ara semmḥeɣ 

 
  

Anwa ara d-irebḥen 

ssmaḥ  

.4 Di tfelwit-agi ufella, a d-negret amqabel ger ssmaḥ n Yillu d win n yemdanen. 

 

 Ssmaḥ aratak = Yumeṛ-d Yillu i yal amdan yumnen, ad iẓẓal yerna ad 

isemmeḥ i win t-iḍelmen, di kra n tucḍa, ama d win yumnen, ama d win ur 

numin. Yerna ayagi, di yal tikelt i deg ara t-yeḍlem welbaɛd; Xas ma yella 

wemdan-nni ur yesteɛref ara s tuccḍa-ines (Marqus 11.25). Ssmaḥ-agi d 

leqsed iwakken ad tekkes cceḥna seg-neɣ, ama s wawal ama s ixemmim, 

yerna ayagi d leḥmala ɣer win akken i ɣ-iḍelmen, s leḥmala n Yillu, yeɛni a 

nexdem ayen ara inefɛen aṭas wayeḍ-nni.  

 

 Ssmaḥ aglawi = Mara d-ibeggen win akken i ɣ-iḍelmen asteɛref-ines, yumer-

d Yillu i win akken yettwaḍelmen ad isemmeḥ ; yeɛni ad teḥlu tdukli si lǧerḥ 

n tucḍa-nni (Luc 17.3).  Ayagi ad yenjeṛ abrid i wemṣaleḥ, d ayen ara d-

yerren tadukli d wassaɣ-nni i nmenna yakan.  

 

.5 Ṭṭfet lweqt tmeyzem deg ulawen-nwen. Ahat yella win i wumi ur tsemḥem ara 

akk : d ameddakel, neɣ si twacult-nwen, neɣ d lbaɛd si lmumnin ? Ḍelbet di Ṛebbi a 

ken-iɛiwen  ad tsemḥem seg ul-nwen meṛṛa. Ahat teḥwaǧem ad ttesseḥlum tadukli d 

wemdan-nni ? Mmektit-d, Lmasiḥ yesselmed-aɣ a neẓẓal akka : “ Ɛfu-yaɣ ddnubat-

nneɣ, akken i nettsemmiḥ ula d nekni i wid i ɣ-iḍelmen.” 

Asuref n Yillu Asuref n yemdanen 

Illu yettsamaḥ i warraw-is lexlaṣ n 

ddnub-nsen mebla ccerṭ, di yal tikelt d 

yal ass  

 

 

 

 

Tadukli  n wassaɣ tuɣal-d akken tella, 

ger wemdan aked Ṛebbi, mara nesteɛref 

s ddnub-nneɣ.  

Asuref d umṣaleḥ  
5. Amṣaleḥ aked Yillu, aked wiyyiḍ  

 

          Ɣret mliḥ,  Laṣel n Ddunit 3;  Kulus 1:13-20;  2 Kurintus 5:17-20  
 

Amedya-nneɣ n wemṣaleḥ, d amṣaleḥ aked Yillu s Lmasiḥ. Deg ixf 

amezwaru n Laṣel n Ddunit, a naf asnulfu n Yillu. Yesnulfa-d Yillu 

igenni d lqaɛa. Iwala Yillu ayen akk i d-yesnulfa « yelha ». Dɣa yesnulfa-

d argaz d tmeṭṭut, yenna-d « lhan ». Adem d ḥewwa llan ttɛicin di lejnan 

n Yillu, yerna iburek-iten (verset 28). Ttidiren di lehna aked Yillu, ger-

asen, d wayen i sen-d-yezzin.   
 
Lehna : « Shalom » s tɛibṛanit. Yettuɣal-d aṭas di Tira. S tefṛansist « paix ». Anamek-ines, d 

talit i deg ulac amennuɣ d ccwal. D acu kan, anamek-is di Tira lqay akter. Lmeɛna-ines, d 

lehna-nni lqayen ara yennekmalen aked Ṛebbi, aked wiyyaḍ, aked txelqit.  

 

.1 Di LND 3, a nɣer belli taxelqit-nni n Ṛebbi, yellan telha, d lehna n lejnan n 

Ɛayden, uqlen xerben.  

a. Seg acu i tennexrab txelqit ?   

  

 

b. D acu i genrezzen ?   

 

 

 

.2  Ɣret Kulus 1:13-20. 

.a  Deg anwa i gessers Yillu akk lekmal-ines, yerna yessemṣaleḥ yid-s kullec ?  

 

 

 

 

.b Di tseddart 20, aked anwa i yebɣa Ṛebbi ad yemṣaleḥ ? 

 

 

 

 

.c Ayɣer i ylaq kullec ad yemṣaleḥ (Gen 3) ?  

 Di 2 Kurintus 5:18-20, amceggeɛ Bulus yenna-d belli, Ṛebbi yefka-yaɣ-d yiwet n 

teɣlift.  

.d  D acu-tt teɣlift-agi ?   

 

 

.e  D acu i yebɣa a d-yini waya-gi ?   

 

 

.f  Skud nuqel «  D imceyyɛen n Lmasiḥ », d acu-t leqrar n ccɣel-nneɣ, iri-nneɣ ? 

 

 

  Di Tira, amṣaleḥ aked wiyyaḍ icud ɣer wemṣaleḥ aked Ṛebbi. Taririt-nneɣ i ṛṛeḥma 

n Yillu i ɣ-iselken, tettbini-d di tririt-nneɣ i wiyyiḍ.  

  Di Maṭṭa 5:9, Yenna Lmasiḥ i yinelmaden-is « amarezg-nsen wid yesrusun lehna 

axaṭeṛ ad ttusemmin d arraw n Ṛebbi ». Asini d uselhu n lehna d udem yesɛan azal 

di tikli tamasiḥit.   

Gret tamawt ɣer tenfalit « asrusu n lehna ». D ayen ilaqen ad yettwaxdem. Mačči d 

ayen ara d-yasen weḥdes. A nwali kan amek liḥala-nneɣ n ddnub, terra-yaɣ d wid 

yettruẓun lehna. A t-nwali di ddunit n wass-agi, akken yella ula di zzman n Lmasiḥ.  

Deg akken yella ddnub, imdanen ttruẓun lehna s sshala.  
 

.3  Di Maṭṭa 5:9, d acu-t lebɣi n Lmasiḥ ? Almet tiririyin i wulmen .  

 

Yebɣa ad iwali ḥellu n tdukli ger yemdanen   

Yettmenni ad ilin imasiḥiyen d wid ibennun lehna   

Ad  ilin imasiḥiyen di lehna wwa ger-asen   

Ad ilin imasiḥiyen d wid iferrun tilufa ger yemdanen 

nniḍen, a ten ssemlilen, a ten ssemṣalaḥen  

 

 

  Mara nessers tagnitt i umṣaleḥ, nessebgan-d akken ilaq, tazmert n umṣaleḥ n 

Lexbaṛ n Lxir, Linǧil. Yewwi-d lḥal a nilin nekni yakan, nemṣalaḥ aked Yillu.  

 

.4 Makka teɣram timsirin-agi d yeḍrisen n Tira i d-yettunebdaren, efket-d tabadut 

yebnan ɣef Tira, i wawalen-agi :    
 

.a Asuref ( ssmaḥ) : 

 

 

 

.b Amṣaleḥ : 


